Norihan Binti Anah

From: Unit Komunikasi Korporat

Sent: Wednesday, December 13, 2017 8:53 AM
To: UUM - All Staff, UUM - All Students
Subject:

STML Go Green-Transport Safety 2017 Tarik Penglibatan 550 Peserta

STML GO GREEN-TRANSPORT SAFETY 2017 TARIK PENGLIBATAN 550 PESERTA

UUM ONLINE: Pusat Pengajian Pengurusan Teknologi dan Logistik (STML) meneruskan simposium
tahunan, STML Go Green yang menjadi platform untuk mahasiswa tahun akhir membentangkan projek

akhir mereka di samping sebagai pentas perkongsian ilmu pengetahuan dan pengalaman oleh tenaga
pengajar dan pihak industri.

Simposium STML Go Green kali ini mengambil tema "Green Innovation on Technology, Operations,
Logistics and Transport Safety" dilaksanakan serentak dengan the 1st National Conference on
Transport Policy and Safety 2017 atau secara ringkasnya program bersama ini dikenali sebagai Go
Green-Transport Safety 2017.

Perasmian Go Green-Transport Safety 2017 telah disempurnakan Dekan STML, Prof. Dr. Shahimi
Mohtar di Dewan Seminar STML.

Beliau dalam ucapannya berkata Go Green-Transport Safety 2017 membawa agenda persekitaran
hijau, keselamatan dan kesihatan lebih dekat kepada komuniti masa depan dan tempat di mana
mereka tinggal, bekerja dan belajar.

"lanya adalah platform untuk pembentangan teknologi hijau, operasi dan logistik untuk pembangunan
yang lestari yang melibatkan faktor penting seperti pengangkutan, tenaga, pertanian dan logistik,"
ujarnya.

Tambah beliau, Go Green-Transport Safety 2017 menarik penglibatan seramai 550 peserta dan
pemerhati serta melibatkan 250 pembentangan poster dan lisan.

Hadir sama Presiden Chartered Institute of Logistics and Transport (CILT) Malaysia, Dato' Abd Radzak
Abd Malek yang menyampaikan ucap utama bertajuk "Be A Logisticians Expert."

Simposium Pengurusan Teknologi, Operasi dan Logistik sebelum ini dikenali sebagai SIPTIK telah
dianjurkan sebanyak tujuh kali sejak 2011.

Pada tahun 2015 simposium ini telah melalui proses penjenamaan semula sebagai STML Go Green
dan dinaik taraf menjadi acara tahunan STML berbanding dianjurkan dua kali setahun bagi
meningkatkan kualiti kertas kerja yang dibentangkan.

Serentak dengan itu juga, STML Go Green turut membuka penyertaan buat pelajar pascasiswazah
membentangkan projek mereka selain membuka penyertaan kepada mahasiswa di institusi pendidikan
tinggi di sekitar utara tanah air untuk turut sama mengambil bahagian.

Program yang mendapat tajaan daripada Bina Darulaman Berhad (BDB), Aeno Life Water, SUTRA
dan CILT Malaysia ini turut diisi dengan sesi pameran dan jualan.

